
Nivi Rosing 

Nunavut peqatigalugu pisortatigoortumik ataatsimoorussamik suleqatigiiffimmik pilersitsinissamut 

Naalakkersuisut Inatsisartoqarfimmilu Siulersuisoqarfik Nunavummi inatsisartunut naalakkersuisuinullu 

saaffiginnissuteqarnissaannik piumaffigeqqullugit Inatsisartut aalajangigassaattut siunnersuut. 

(Inatsisartunut ilaasortaq Aki-Matilda Høegh-Dam, Naleraq) 

Siunnersuuteqartumut qujanaq  

Inuit Ataqatigiit naggueqatigut patajaattumik suleqatiginissaat pingaartittuaannarnikuuaat aamma 

siunissami suleqatigiinneq annertunerusoq siunniupparput.  

Tassami naggueqatigullu Oqaluttuarisaanermi nunasiataannginnermi annertuumik suleqatigiuarnikuuagut, 

nunammi killii aatsaat Oqaluttuarisaanermi nutaanerusumi pimmata. Aamma nukittuffigut sanngiiffigullu 

amerlasuutigut assigiikkamik.  

Siullermik nunasiaataanerup kingunipilui peqqutigalugit tarnikkut timikkullu kingulerluutit ersiutaai soorlu 

imminut toquttarneq, traume assigiinngitsullu immitsinnut tapertaassinnaavugut ajunnginnerpaaq 

anguniarlugu, misilittakkat aallaavigalugit suut pitaanerpaamik kulturigut aallaavigalugit suleriarnissaq 

pingaaruteqarluinnarpoq.  

Aamma Inuit Ataqatigiinnit naggueqatigut Nunaq isorartumi attaveqaatinik atortorissaaruteqarneq 

misilittagaqarnerat Nunatsinnit atorluarneqarsinnaasoq isumaqarpugut. 

Maluginiarneqarporli tunngavilersuummi eqqaaneqartoq pisortatigoortumik Nunavut Kalaallit Nunaallu 

suleqatigiiffeqanngitsut, tamanna naqqikkusuppara, tassami Inuit Issittumii siunnersuisoqatigiit (ICC) 

pisortatigoortumik ingerlammat. ICC iluani Nunavut nammineq president-eqarpoq aamma ICC Kalaallit 

Nunaat nammineq Presidenteqarluni, ICC Kalaallit Nunaat pingasunik aallartitaqarpoq Inatsisartuneersunik, 

aamma ICC pisortanik aningaasalersorneqarlunilu tapersersorneqarami pisortatigoortumik sulipput.  

Aamma 2022-mi Nunavut aamma Kalaallit Nunaat pisortatigoortumik isumaqatigiissusiorput 

(MEMORANDUM OF UNDERSTANDING 

ON COOPERATION) tassanilu ilaatigut kultur, ilinniartitaaneq, piniarneq aalisarnerlu angallannerlu 

suleqatigiissutissatut isumaqatigiissutigineqarluni. Kinguninngua Air Greenland aamma Canadian North 

suleqatigiillutik Nuummiit Iqalunniillu timmisartukkut aqqut ammarneqarpoq.  

2022-mi isumaqatigiissut aallaavigalugu ammattaaq 2025-mi Nunavut Kalaallit Nunaallu aalisarneq pillugu 

isumaqatigiissusiorlutik. Tassanilu oqaluttuarisaanerput ataqatigiinnerpullu aallaavigalugu Nunagut 

pisussaaffilerput suleqatigiinnissamut.  

Taamaammat suleqatigiinneq pioreermat siunnersuut ilalinngilarput.  

https://naalakkersuisut.gl/Nyheder/2025/07/3107_Groenland_og_Nunavut?sc_lang=kl-GL 

https://www.gov.nu.ca/sites/default/files/publications/2025-10/mou_-

_government_of_nunavut_and_government_of_greenland_-_signed_august_2022.pdf 

